
作者：謝朓　南齊

本作品收錄於《謝宣城集》

版本信息

昔余侍君子，厯此遊荆漢。

山川隔舊賞，朋僚多雨散。

圖南矯風翮，曾非息短翰。

移疾覯新篇，披衣起淵翫。

惆悵懐昔踐，彷彿得殊觀。

頳紫共彬駮，雲錦相凌亂。

奔星上未窮，驚雷下將半。

廻潮漬崩樹，輪囷軋傾岸。

巖篠或傍翻，石菌蕪脩幹。

澄澄明浦媚，衍衍清風爛。

江潭良在目，懐賢興累歎。

歳暮不我期，淹留絶巖畔。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


